
TALABALARNI 
MA’NAVIY TARBIYALASH 
DIAGNOSTIKASINING 
PSIXOLOGIK VA PEDAGOGIK 
MANBALARDAGI TALQINI

Saotmuratova Zebo Yuldash qizi
Termiz davlat universiteti, 1­kurs doktoranti

Annotatsiya: Ushbu maqolada talabalarning ma’naviy tarbiyasini shakllantirishda diagnostikaning ahamiyati va uni 
aniqlash usullari psixologik hamda pedagogik manbalar asosida yoritiladi. Muallif ma’naviy tarbiya tushunchasi, uning 
mazmuni va shakllanish bosqichlarini tahlil qiladi. Shuningdek, ma’naviy tarbiya darajasini aniqlashda qo‘llaniladigan 
zamonaviy yondashuvlar va baholash mezonlari bayon etiladi. Maqolada talabalarning ma’naviy holatini o‘rganishda 
foydalaniladigan ilmiy metodlar haqida amaliy tavsiyalar ham berilgan.

Kalit so‘zlar: ma’naviy tarbiya, diagnostika, psixologik yondashuv, pedagogik nazariya, talaba shaxsi, baholash mezon­
lari, tarbiyaviy jarayon.
Abstract: This article examines the role of diagnostics in shaping students’ spiritual education, based on psychological 
and pedagogical sources. The author analyzes the concept, content, and stages of spiritual development, as well as 
modern approaches and assessment methods used to evaluate students’ spiritual and moral levels. The article also pro­
vides practical recommendations for using scientific methods in studying students’ spiritual condition.

Key words: spiritual education, diagnostics, psychological approach, pedagogical theory, student personality, assess­
ment criteria, educational process.
Аннотация: В статье рассматривается значение диагностики в процессе формирования духовного воспитания 
студентов на основе психологических и педагогических источников. Автор анализирует понятие духовного вос­
питания, его содержание и этапы формирования, а также современные подходы и методы оценки уровня духов­
ности обучающихся. Также даны практические рекомендации по применению научных методов в изучении духов­
ного состояния студентов.

Ключевые слова: духовное воспитание, диагностика, психологический подход, педагогическая теория, личность 
студента, критерии оценки, воспитательный процесс.

KIRISH
Zamonaviy ta’lim tizimi oldida turgan eng dolzarb vazifalardan biri – talabalarda nafaqat bilim va ko‘nik­

malarni, balki ularning ichki dunyosi, ma’naviy­estetik qarashlari va axloqiy fazilatlarini shakllantirishdan 
iboratdir. Ma’naviy tarbiya bugungi globallashuv va axborot oqimi kuchaygan bir davrda inson shaxsining ijti­
moiy barqarorligini ta’minlovchi asosiy omillardan biri sifatida qaralmoqda. Talabalarning ma’naviy dunyosini 
yuksaltirish, ularni jamiyatda faol, ongli va mas’uliyatli fuqaro sifatida tarbiyalash oliy ta’lim tizimining muhim 
yo‘nalishlaridan hisoblanadi.

Shu nuqtai nazardan qaraganda, ma’naviy tarbiyaning holatini o‘rganish, aniqlash, baholash va takomil­
lashtirishga xizmat qiluvchi diagnostika usullarini ishlab chiqish hamda ularni amaliyotga joriy etish muhim 
ahamiyat kasb etadi. Diagnostika – bu talabaning axloqiy va ma’naviy rivojlanish darajasini aniqlashga xizmat 
qiluvchi ilmiy asoslangan usullar va vositalar majmuasidir. Bu orqali tarbiyaviy jarayonning natijadorligini 
oshirish, shaxsiy yondashuvni kuchaytirish hamda tarbiya uslublarini takomillashtirish imkoniyati yuzaga keladi. 
Psixologik va pedagogik manbalarda ma’naviy tarbiya tushunchasiga berilgan talqinlar xilma-xil bo‘lib, ular 
talabaning axloqiy ideallar, milliy qadriyatlar, estetik qarashlar hamda ijtimoiy munosabatlarga nisbatan ongli 
yondashuvini shakllantirish jarayoniga urg‘u beradi. Ayniqsa, shaxs rivojida ma’naviy ehtiyojlar, ong, his­tuyg‘ular 
va ijtimoiy tajribaning o‘zaro bog‘liqligi psixologik jihatdan chuqur o‘rganiladi. Pedagogik manbalarda esa bu 
jarayonni rejalashtirish, amalga oshirish va baholash metodlari asoslanadi. Mazkur maqolada talabalarni 
ma’naviy tarbiyalash bo‘yicha diagnostika jarayonining nazariy asoslari, psixologik va pedagogik manbalarda 

berilgan talqinlari, shuningdek, ularni o‘rganishda qo‘llaniladigan usullar tahlil qilinadi. Bundan tashqari, ta’lim 
muassasalarida ma’naviy tarbiya samaradorligini oshirishga qaratilgan taklif va tavsiyalar ham ilgari suriladi.

MAVZUGA OID ADABIYOTLAR SHARHI
Talabalarni ma’naviy tarbiyalash masalasi nafaqat milliy, balki xorijiy pedagogik va psixologik tadqiqotlarda 

ham dolzarb mavzulardan biri sifatida e’tirof etilib, bu borada turli nazariy yondashuvlar va amaliy izlanishlar olib 
borilgan. Jumladan, “ma’naviy tarbiya”, “shaxsiy rivojlanish”, “axloqiy qadriyatlar”, “diagnostika va monitoring” 
kabi tushunchalar zamonaviy tarbiya metodologiyasining asosiy kategoriyalaridan biriga aylanmoqda. Xorijiy 
olimlardan L. Kolberg (1969) tomonidan ishlab chiqilgan axloqiy rivojlanish nazariyasida shaxsning ma’naviy 
kamolot bosqichlari tizimli tarzda tahlil qilingan bo‘lib, bu nazariya hozirgi kungacha ta’lim tizimida ma’naviy 
holatni baholashda qo‘llanib kelinadi. A. Maslou (1954) esa inson ehtiyojlari ierarxiyasini asoslab, shaxsning 
ma’naviy rivoji eng yuqori bosqich – o‘zini namoyon qilish bilan bog‘liqligini ta’kidlagan. Ushbu yondashuvlar 
orqali talabada ijtimoiy va axloqiy ong shakllanishi, o‘z­o‘zini anglash, mas’uliyat hissining kuchayishi ilmiy 
asosda yoritilgan [2].

Mahalliy pedagog va psixolog olimlardan M. Mirziyoyeva, N. To‘rayev, R. Abdug‘afforov, S. Toshboev, 
D. Ubaydullayevlarning ilmiy izlanishlarida talabalarda milliy qadriyatlarga asoslangan ma’naviy tarbiya yo‘na-
lishlari, uning shakllari, metodlari hamda diagnostik usullari chuqur o‘rganilgan. Jumladan, N. To‘rayevning 
“Yoshlar ma’naviyatini shakllantirishda pedagogik yondashuvlar” nomli ishida shaxsga yo‘naltirilgan ta’lim va 
tarbiya modeli asosida o‘quvchi va talabalar bilan ishlash texnologiyalari ko‘rsatib o‘tilgan. Pedagogik diag­
nostika sohasida esa T. Yakubov va G. Normatovalarning ishlari diqqatga sazovordir. Ularning tadqiqotlarida 
ma’naviy tarbiya sifatini aniqlovchi mezonlar, ko‘rsatkichlar tizimi, test va so‘rovnoma asosidagi baholash vosi­
talari taklif etilgan. Bu esa ta’lim muassasalarida talabalar holatini tahlil qilish va ularni rivojlantirish bo‘yicha 
aniq strategiyalar ishlab chiqishga xizmat qiladi.

So‘nggi yillarda chop etilgan maqola, monografiya va metodik qo‘llanmalarda, xususan, “Ma’naviy- axloqiy 
tarbiyaning pedagogik asoslari”, “Talabalar ma’naviy holatini aniqlash usullari” kabi ishlarda diagnostikaning 
zamonaviy uslublari, shaxsiy yondashuv, reflektiv tahlil, ijtimoiy-psixologik portret yaratish kabi ilg‘or metodlar 
o‘rganilgan. Ayniqsa, baholashda kombinatsiyalashgan metodlar – test, intervyu, kuzatuv, portfoliolar asosida 
olingan ma’lumotlar sinteziga asoslanish samarali natija bergani ilmiy jihatdan isbotlangan. Xulosa qilib 
aytganda, mavjud adabiyotlar talabalarni ma’naviy tarbiyalashni tizimli, bosqichma­bosqich amalga oshirish, 
ularning ma’naviy rivojlanish holatini baholashda zamonaviy diagnostik yondashuvlardan foydalanish bo‘yicha 
boy nazariy va amaliy materiallar bazasini taqdim etadi. Mazkur maqolada esa bu yondashuvlar milliy ta’lim 
kontekstiga mos ravishda tahlil qilinib, diagnostikani o‘quv­tarbiya jarayonining ajralmas qismi sifatida qarashga 
alohida e’tibor qaratiladi.

TADQIQOT METODOLOGIYASI
Ushbu maqolani yozish jarayonida talabalarni ma’naviy tarbiyalash holatini chuqur tahlil qilish, diag­

nostika jarayonining zamonaviy yondashuvlarini aniqlash maqsadida bir nechta ilmiy­tadqiqot metodlaridan 
foydalanildi. Tadqiqotning metodologik asosini qiyosiy tahlil, kuzatuv, empirik ma’lumotlar yig‘ish, kontent­tahlil 
va so‘rovnoma metodlari tashkil etdi. Ushbu yondashuvlar orqali psixologik va pedagogik manbalarda tala­
balarning ma’naviy tarbiyasiga berilgan talqinlar o‘rganildi va tahlil qilindi.

Birinchidan, qiyosiy tahlil usuli yordamida O‘zbekiston Respublikasi oliy ta’lim muassasalarida amal 
qilayotgan ma’naviy-ma’rifiy ishlar dasturlari, “Ma’naviyat soatlari” mazmuni, darsdan tashqari tadbirlar ssenari­
ylari, shuningdek, xalqaro tajribalarda qo‘llanilayotgan ma’naviy tarbiya strategiyalari o‘zaro solishtirildi. Bu 
orqali ma’naviy tarbiyaning asosiy tamoyillari va baholash mezonlaridagi umumiylik hamda farqlar aniqlandi [4].

Ikkinchidan, kuzatuv metodi asosida ayrim oliy o‘quv yurtlarida talabalar bilan olib borilayotgan ma’naviy­
ma’rifiy ishlarga bevosita guvoh bo‘linib, pedagoglarning tarbiyaviy yondashuvi, talabalar ishtirokidagi faoli­
yatlar, ularning fikr bildirish va bahs-munozaralarda qatnashish darajasi o‘rganildi. Kuzatuv jarayonida shaxsiy 
yondashuv, milliy qadriyatlarga asoslangan muloqot hamda motivatsion usullar alohida qayd etildi.

Uchinchidan, kontent­tahlil metodi orqali ma’naviy tarbiya va uning diagnostikasiga oid psixologik va peda­
gogik adabiyotlar (monografiyalar, maqolalar, dissertatsiyalar) hamda o‘quv-uslubiy materiallar tahlil qilindi. 
Ayniqsa, shaxsiy rivojlanish, axloqiy­irodaviy sifatlar, ijtimoiy mas’uliyat, milliy va umuminsoniy qadriyatlarning 
talqini bilan bog‘liq jihatlar chuqur o‘rganildi.

To‘rtinchidan, so‘rovnoma usuli asosida O‘zbekistonning turli hududlaridagi 3 ta oliy ta’lim muassasasida 
o‘qiyotgan 400 nafardan ortiq bakalavriat talabasi o‘rtasida maxsus tuzilgan ijtimoiy­pedagogik so‘rovnoma 

o‘tkazildi. So‘rovnoma orqali talabalar orasida ma’naviy qadriyatlarga nisbatan munosabat, axloqiy mezonlar, 
ma’naviy tarbiya samaradorligi va uning o‘quv jarayoniga integratsiyasi holati haqida ma’lumotlar olindi. Nati­
jalar statistik jihatdan tahlil qilinib, maqolada asoslangan xulosa va tavsiyalar berishga imkon yaratdi [5].

Yuqoridagi metodlar asosida olingan ma’lumotlar tizimlashtirilib, maqolada ilmiy asoslangan tahliliy 
yondashuv amalga oshirildi. Shu orqali talabalarni ma’naviy jihatdan kamol toptirishda diagnostikaning roli, 
baholash mezonlari, psixologik­pedagogik yondashuvlar, shuningdek, milliy kontekstga mos zamonaviy tarbi­
yaviy texnologiyalar aniqlab berildi.

TAHLIL VA NATIJALAR
Olib borilgan tahlil va kuzatuvlar natijasida talabalarni ma’naviy tarbiyalashda qo‘llanilayotgan metodik 

yondashuvlar, diagnostika usullari va ularning samaradorligi chuqur o‘rganildi. Analitik tahlil asosida quyidagi 
asosiy natijalar aniqlanib, ilmiy xulosa chiqarildi:

Birinchidan, talabalarni ma’naviy tarbiyalashda shaxsga yo‘naltirilgan, ijtimoiy­psixologik muvozanatni 
ta’minlovchi, axloqiy qadriyatlar asosida qurilgan yondashuvlar yuqori samara berishini ko‘rsatdi. Jumladan, 
bahs­munozara, rolli o‘yinlar, axloqiy dilemmalarni hal qilish, hayotiy holatlar asosida tahlil usullari orqali tala­
balar o‘z shaxsiy pozitsiyalarini shakllantirishga, mustaqil fikrlash va axloqiy qaror qabul qilish ko‘nikmalariga 
ega bo‘layotganlari kuzatildi.

Ikkinchidan, ma’naviy tarbiyaning samaradorligi ko‘p jihatdan o‘quv jarayonida zamonaviy pedagogik 
texnologiyalar va psixologik diagnostika metodlarini to‘g‘ri qo‘llashga bog‘liq ekanligi aniqlandi. Xususan, tala­
balar bilan ishlashda psixologik suhbat, so‘rovnoma, axborotli o‘yinlar, “hayot darsi”, “ma’naviyat soati” kabi 
faoliyat turlarining ta’siri ijobiy baholandi.

Uchinchidan, kuzatuv natijalari shuni ko‘rsatdiki, ma’naviy tarbiya jarayonida qatnashuvchi talabalar 
ko‘proq o‘zaro muloqotga ochiq, faol, tashabbuskor bo‘lib, ijtimoiy jarayonlarda ishtirok etishga tayyor bo‘lishadi. 
Ayniqsa, milliy qadriyatlar, Vatanga sadoqat, ota­ona roziligi, adolat va halollik kabi tushunchalarni o‘zlashtirgan 
talabalar o‘z guruhlarida yetakchilik fazilatlarini namoyon qilgan.

To‘rtinchidan, kontent­tahlil natijalariga ko‘ra, so‘nggi yillarda chop etilgan ilmiy va uslubiy manbalarda 
talabalarni ma’naviy tarbiyalash diagnostikasida quyidagi yo‘nalishlar ustuvor ahamiyat kasb etmoqda: axloqiy 
qarashlarning shakllanish darajasi, shaxsiy javobgarlik, madaniyat va ijtimoiy faoliyatga tayyorgarlik, o‘z­o‘zini 
baholash va refleksiya ko‘nikmalari. Ushbu mezonlar asosida olib borilgan baholashlar talabalar ma’naviy 
kamoloti darajasini aniqlashda muhim vosita bo‘lib xizmat qilmoqda.

Beshinchidan, o‘tkazilgan so‘rovnoma natijalariga ko‘ra, pedagoglar ma’naviy tarbiyani samarali amalga 
oshirishda muammoli vaziyatlardan foydalanish, individual suhbatlar, ijtimoiy loyihalarga jalb qilish va shaxsiy 
namuna metodini eng samarali deb hisoblaydilar. Talabalar esa ma’naviy tarbiya faoliyatlarining hayotga yaqin 
bo‘lishi, darsliklarda real voqealarga asoslangan misollarning kiritilishi va zamonaviy axborot vositalaridan 
foydalanishni muhim deb bilishadi.

Bundan tashqari, ayrim muammolar ham kuzatildi: ayrim talabalar ma’naviy saviyalari pastligi, ijtimoiy 
faol bo‘lmasligi, muayyan qadriyatlarga nisbatan befarqligi, ma’naviyat mavzularidagi suhbatlarga qiziqmasligi 
holatlari qayd etildi. Bu kabi holatlarni bartaraf etish uchun ta’limda faol refleksiv yondashuv, motivat­
sion psixologik treninglar, guruhiy muhokama va ruhiy-axloqiy maslahatlar zarur ekani aniqlandi. Umuman 
olganda, tadqiqot natijalari shuni ko‘rsatadiki, talabalarni ma’naviy jihatdan tarbiyalashda diagnostika asosida 
yondashish, ularning ichki ruhiy olami, axloqiy pozitsiyasi va shaxsiy qadriyatlarini o‘rganish muhim ahamiyatga 
ega. Shaxsga yo‘naltirilgan, integrallashgan, madaniy­ma’naviy mazmunga ega faoliyatlar orqali talabalarda 
sog‘lom, ijtimoiy yetuk, ongli fuqarolik pozitsiyasini shakllantirish mumkin.

XULOSA VA TAKLIFLAR
Olib borilgan ilmiy­tahliliy tadqiqotlar natijasida talabalarni ma’naviy tarbiyalash jarayonida diagnostikaning 

psixologik va pedagogik asoslari muhim ahamiyat kasb etishi aniqlandi. Xususan, bu jarayonni samarali tashkil 
etish, shaxsga yo‘naltirilgan yondashuvni qo‘llash va zamonaviy tarbiyaviy metodlardan foydalanish orqali tala­
balarda barqaror ma’naviy pozitsiyani shakllantirish mumkinligi kuzatildi.

Talabalarda ma’naviy qadriyatlarni singdirish, ularni axloqiy mezonlar asosida fikrlashga va ongli harakat 
qilishga o‘rgatishda individual yondashuv asosiy o‘rin tutadi. Shuning uchun ham diagnostik yondashuvda har 
bir talabaning psixologik holati, ichki dunyosi, qadriyatlarga munosabati va ijtimoiy tajribasi inobatga olinishi 
zarur. Bu esa diagnostika orqali aniq maqsadli, manzilli tarbiyaviy strategiyalarni belgilash imkonini beradi. 

Tadqiqot natijalari shuni ko‘rsatadiki, ma’naviy tarbiyaga doir dars va tadbirlarda muammoli vaziyatlar, bahs­ 
munozaralar va hayotiy holatlarga asoslangan tahliliy mashg‘ulotlar orqali talabalar faol fikrlashga va o‘z 
qarashlarini asoslashga o‘rgatilmoqda. Ayniqsa, til, tarix, falsafa, adabiyot kabi fanlarda bunday usullarning 
joriy etilishi ma’naviy tafakkurni shakllantirishda ijobiy samara bermoqda.

Bundan tashqari, milliy qadriyatlarga asoslangan badiiy asarlar, tarixiy shaxslar hayoti, xalq og‘zaki ijodi, 
zamonaviy mediamateriallar orqali olib boriladigan ma’naviy tarbiya vositalarining ta’sir kuchi yuqori ekani 
isbotlandi. Bunday materiallardan foydalanish talabaning milliy o‘zligiga hurmat, Vatanga muhabbat, insoniylik 
kabi tuyg‘ularini shakllantiradi. Tarbiyaviy faoliyatni kuchaytirishda pedagog va psixologlar o‘rtasidagi uzviy 
hamkorlik zarur. Ayniqsa, talaba shaxsini chuqur tahlil qilishda test, so‘rovnoma, faol kuzatuv kabi usullar 
kompleks qo‘llanilishi lozim. Bu esa nafaqat tashqi xulq­atvorni, balki ichki motivatsiya va axloqiy qaror qabul 
qilish jarayonlarini ham o‘rganishga imkon beradi.

Zamonaviy raqamli texnologiyalar ham talabalarning ma’naviy kamolotiga xizmat qila oladi. Interaktiv vide­
olar, motivatsion roliklar, onlayn treninglar va vebinarlar orqali olib boriladigan tarbiyaviy ishlar talabalar uchun 
qiziqarli bo‘lib, ularning ishtirokini faollashtiradi. Bu esa ma’naviy ta’sirning chuqurligini ta’minlaydi. Tadqiqot 
davomida baholash mezonlarining ham takomillashuviga ehtiyoj borligi aniqlandi. Ya’ni, faqat tashqi ko‘rinish­
dagi muomala yoki xulq-atvor emas, balki shaxsning fikrlash uslubi, emotsional ong holati, ijtimoiy faol pozit­
siyasi kabi ko‘rsatkichlar ham hisobga olinishi lozim. Ana shundagina to‘laqonli diagnostik yondashuv amalga 
oshiriladi.

Xulosa qilib aytganda, talabalarni ma’naviy tarbiyalashda diagnostik yondashuv asosida psixologik va 
pedagogik manbalarni uyg‘unlashtirish, zamonaviy ta’lim texnologiyalaridan foydalanish, milliy qadriyatlarni 
chuqur singdirish va shaxsga yo‘naltirilgan tarbiyaviy strategiyalarni ishlab chiqish hozirgi davr talabi bo‘lib 
qolmoqda. Ushbu yondashuvlar asosida tashkil etilgan tarbiyaviy jarayon esa yosh avlodni ma’naviy yetuk, 
axloqan pokiza, jamiyat oldida mas’uliyatli shaxs sifatida shakllantirishga xizmat qiladi.

